
Indarrean sartu zenetik 60 urte joan diren honetan, Giza Eskubideen Aldarri-
kapen Unibertsala (GEAU) oraindik ere herritarren formakuntzan oinarrizko
aztergaia da. Aldarrikapena eta beronek barne hartzen dituen eskubideak
ezagutzeko, Amnesty Internationalek giza eskubideei buruzko hausnarketa
sustatzen duen material pedagogiko hau aurkezten du, duintasun kontzeptua
eta berdintasun printzipioa bereziki nabarmenduz.

Proposamen didaktiko hauek hezkuntza-mailaka sailkatuta daude: Lehen
Hezkuntza, Bigarren Hezkuntza eta Batxilergoa. Helduen Hezkuntzarako jar-
duerak ere bildu dira. Ekintza guztietan helburuak, gomendatutako adinak, be-
harrezko materialak eta garapenerako argibideak zehazten dira. Beti ere, ikas-
lea eskubideen eta betebeharren arteko erlazio irmoari buruz hausnartzera
gidatzen duten talde-esperientzietan oinarritutako ekintzak bildu dira.

Nahiz eta material hau erabiltzeko bereziki gomendatzen den Aldarrikapenaren
urteurrena den abenduaren 10aren inguruko datak erabiltzea, ikasturtearen
beste edozein unetan ere erabilgarria izan daiteke. Hemen proposatutako
edukinak eta ekintzak eskolako jarduera arruntekin arazorik gabe bat daitez-
ke.

Nahiz eta Herritartasunerako eta Giza Eskubideetarako Hezkuntzarako be-
reziki aproposa izan, material pedagogiko hau zeharka ere erabil daiteke, erabil
daitekeen zenbait gaien arteko koordinazio egoki bat ematen bada: Bigarren
Hezkuntzan eta Batxilergoan, Hizkuntza, Etika- eta gizabidezko hezkuntza,
Erlijioa, Historia; Lehen Hezkuntzan, Hizkuntza, Erlijioa edota Ingurumenaren
ezagupena.

Giza Eskubideen Aldarrikapen Uni-
bertsala aldeko 48 bozkaz, 8 abstentzioz
eta aurkako bozkarik gabe onartu zenetik
60 urte joan diren honetan, aurrerapenak
aurrerapen, oraindik ere mundu osoan
eskubide horien aurkako mehatxuak eta
urraketa larriak ematen dira. Amnesty
Internationalek material pedagogiko hau
proposatzen du ikaslegoan Aldarrikapen
Unibertsalarekin bat egjten duen eskubi-
de hauei buruzko elkartasun-kontzientzia
bat sortzeko asmoz. Horretarako, mate-
rial hau ondorengo helburuekin egin da:

» Elkarrekiko ardura, parte-hartzea eta
pertsona desberdinen artean elkar
ulertzea sustatzen duten talde-espe-
rientziak proposatzea, Aldarrikapen
Unibertsalean jasotako eskubideen
ezagutza eta haiekiko errespetua
indartuz.

» Berdintasuna eta giza-duintasuna gjza
eskubideen oinarria direla ulertzera
daramaten sentimenduen inguruan
islatutako desberdintasun-egoerei bu-
ruzko hausnarketa sustatzea.

Haur guztiek dute hezkuntzarako
eskubidea.



Hitz batean esanda, eguneroko bizitzan
bakoitzaren eta besteen eskubideak
ulertzen eta balioztatzen lagun dezake-
ten jarrerak indartzen saiatuko gara, Giza
Eskubideen Aldarrikapen Unibertsalari
buruzko eztabaida pizten eta eskubide
hauek nazioarteko mailan aitortuak izan
daitezen lortzeko parte-hartze eraginko-
rrak sustatzen.

AURRETIKAKO
TESTUAK ETA
GEAU-AREN
ONARPENA

Giza Eskubideen Aldarrikapen Uniber-
tsala nazioarteko giza eskubideei buruz-
ko arau guztien oinarria da, herrialde guz-
tiek bermatu behar dutena eta zeinaren
alde herrialde guztiek ahalegindu behar
diren. 1948ko abenduaren 10ean onartu
zen Nazio Batuen Batzar Nagusiaren
ebazpen berean, kide ziren estatu guztiei
testua argitara zezaten eta “zabaldua,
azaldua, eskoletan eta beste hezkuntza-
guneetan irakurria eta eztabaidatua” izan
zedila eskatzen zitzaien, “herrialdeen eta
lurraldeen izate politikoa zela eta bereiz-
keriarik egin gabe”.

Giza eskubideak ez dira asmakizun berri
bat. Mundu bidezkoago, askeago eta soli-
darioago baten desira gizakia existitzen
denetik izandako helburu amankomun
bat izan da.

Aurrekari historiko nabarmenenak In-
galaterran eta Frantzian izandako iraultza
modernoen ondorioz sortutako aldarrika-
penak izan dira:

» 1689ko Ingalaterrako eskubide-gutu-
na edota eskubide-aldarrikapena (Bill
of Rights), herrialdeak jasan zituen

gerra zibilen ondoren idatzia eta he-
rri ingelesaren demokrazia-nahietatik
jaioa.

» QGizakiaren eta herritarraren esku-
bideen aldarrikapena, Frantziar Irault-
zaren ostean idatzia izan zena, eta
guztion berdintasunaren alde egin
zuen aldarrikapena.

GEAUaren aurreko testuetan hurbilena
Gizakiaren eskubide eta betebeharren
aldarrikapen amerikarra da, 1948ko ma-
iatzeko data duena.

Bigarren Mundu Gerra amaitutakoan,
San Franciscon, Estatu Batuetan, Nazio

kaerak jasoko zituen eskubide-katalogo
bat eratzea izan zen, munduko pertsona
eta herrialde guztiek errespeta zitzaten.

Giza Eskubideen Aldarrikapen Uniber-
tsala planeta osoko herrialde anitzetako
ordezkari ugarik eratu zuten, oso tradizio
juridiko ezberdinetakoak. Idaz-
keta Batzordeak bere
lanari ekin zion une

beretik, Giza Esku-

Aldarrikapena
eta ondorengo

bi Nazioarteko

Batuen Erakundea (NBE) sortu zen, XX. o
ltunakeginziren

zalako gertakari belikoak berriro gerta
zitezen eragozteko. Nazio Batuen Gutuna
Parisen sinatu zen 1945eko abuztuaren
26an, eta urte bereko urrian sartu zen
indarrean, ordurako giza eskubideei bu-
ruzko zenbait arau barneratuz.

NBEren helburuen artean, giza eskubi-
deei eta oinarrizko askatasunei begjru-
nean nazioarteko elkarlaguntza adierazi
zen. 55. atalean NBEak pertsona guztien
giza eskubideei begirunea sustatuko
Zuela azpimarratu zen, arraza, sexua, hiz-
kuntza edo erlijioa bereizle izan gabe, eta
eskubide horien eraginkortasuna babes-
tuko zuela bizitza-maila hobeak, lan iraun-
korra, aurrerapen baldintzak eta garapen
ekonomikoa eta soziala bermatzeko as-
moz. Horretarako, kide guztiek, bakarka
ala elkarrekin, zentzu horretan neurriak
hartzeko ardura hartu zuten, NBEarekin
elkarlanean.

NBEak bere sorrerako helburua betetze-
ko mahaigaineratu zuen lehendabiziko
zereginetako bat giza duintasunaren es-

bi hamarkada-
tan bizirik iraun-
g0 zuen eztabaida
bat sortu zen. Ezta-
baidaren ardatza
estatuek giza eskubideei
buruz zeuzkaten ikuskera des-
berdinak eta eurei aitortzeko prest zeu-
den beharrezko errespetu maila ziren.

bide Batzordean

Alde batean mendebaldeko herrialdeak
ezarri ziren, eskubide zibil eta politiko
klasikoak aldarrikatzen zituztenak, eta
beste aldean, sobietar blokea eta herri-
alde hegoamerikarrak, eskubide eko-
nomiko, sozial eta kulturaletan (EESK)
enfasia jarri zutenak. Eskubideei zor zi-
tzaien beharrezko errespetu mailari bu-
ruz, bi jarrera kontrajarri izan ziren: bate-
tik, giza eskubideen aldarrikapen orokor
batek soilik indar morala izan zezan nahi
zuten estatuak; bestetik, eskubideez
gain betebeharrak eta estatuentzako
bete beharrekoak liratekeen eskubideak
bermatzeko tresnak ere barneratzearen
aldekoak.

































